
Опфат и цели
СЗО Регионалниот комитет за Европа, во септември 2012 година, го усвои Европскиот акциски план за зајакнување на јавно-здравствените капацитети и услуги (ЕАП), заедно со новата европска рамковна политика Здравје 2020. Целта на ЕАП е да се зајакнат јавно-здравствените капацитети и услуги и да се одговори на тековните и идните предизвици во СЗО Европскиот регион. Овој акциски план е стожер на спроведувањето на политиката Здравје 2020. Тој се фокусира на стратегиски активности кои рефлектираат модерни практики во јавното здравство.

ЕАП отвора многу нови насоки за делување, и тоа:

· обновување на посветеноста на јавното здравје во СЗО Европскиот регион, адресирање на социјалните детерминанти на здравјето и делување кон подобрување на здравствената еднаквост;

· унапредување на здравјето во националните здравствени системи и во сите други сектори во општеството; зајакнување на капацитетите и човечките ресурси за јавно здравје; и

· дополнително зајакнување на јавното здравје во сите здравствени и социјални услуги, со посебен акцент на примарната здравствена заштита, како што е предвидено во холистичкиот пристап промовиран со Повелбата од Талин за здравствени системи за здравје и добросостојба.
За Македонија, ваквиот развој резултираше со планови за спроведување анализа на тековните состојби преку примена на алатката на СЗО за самопроценка на есенцијалните јавно-здравствени операции (ЕЈЗО), како и за развивање Акциски план за јавно здравје како составен дел од Оперативниот план за здравје до 2020 година. Акцискиот план за јавно здравје ќе има за цел да го зајакне здравствениот систем и ЕЈЗО коишто ги извршуваат националните и субнационалните институции.
Нашата земја е меѓу првите земји во Европскиот регион на СЗО (СЗО Европа) коишто отпочнаа процес на самопроцена на јавното здравје (ЈЗ) врз основа на ЕЈЗО и согласно најновата достапна верзија на алатката на СЗО Европа за самопроцена (верзија од 18 јули 2014 година). Процесот на самопроцена на јавно-здравствените операции е започната во рамки на Двегодишниот договор за соработка помеѓу Министерството за здравство и СЗО за периодот 2014-2015 година, со работилница одржана во Охрид помеѓу 25 и 27 август 2014 година.
Првиот чекор во оваа насока беше организирањето на меѓународна експертска мисија од 12 до 16 ноември 2013 година, со цел да ги евалуира политиките за јавно здравје што се засновани на докази и домашното ниво на експертиза и знаење. По ова, се организираше Иницијален состанок за воспоставување дијалог за применети политики во јавното здравје на национално ниво, којшто се одржа на 25 и 26 февруари 2014  година, и на истиот учествуваа повеќе од 30 експерти, претставници на институции со мандат за јавно здравје во државата. На состанокот консензуално е потврдена потребата од заеднички отворен и консултативен процес за реформи во системот на јавното здравје, кој ќе ја следи структурата на Есенцијалните јавно-здравствени операции (ЕЈЗО), а кој ќе понуди стручен, експертски и јавен форум за разгледување на прашањата, проблемите, предизвиците и можностите, и ќе дискутира идеи и предлози кон формулирање на Стратегија и Акциски план за јавното здравје во државата. Во периодот август - октомври 2014 година, беше направена самопроценка на јавно-здравствените операции, во која учествуваа повеќе од 50 експерти во областа на јавното здравје и другите сектори кои имаат влијание врз здравјето. Врз основа на горенаведените активности, направена е адаптација на алатката за самопроценка во национален контекст и изработен е Нацрт-национален акциски план за јавно здравје и Нацрт-рамка за следење на имплементацијата на националниот акциски план за јавно здравје, во контекст на политиката Здравје 2020 и ЕАП.
Цели
Цели на оваа работилница е: 

· Презентација и објаснување на структурата и форматот на ЕЈЗО е-алатката за самопроценка и прирачникот во национален контекст;
· Обука за следење и учество во последователните циклуси на самопроценка на јавно-здравствените операции со користење на електронската верзија на алатката за самопроценка и прирачникот.
Очекувани резултати
Информациите кои ќе се добијат во континуираниот отворен консултативен процес ќе придонесат за финализација на Акцискиот план за јавно здравје, во контекст на Националната стратегија Здравје 2020, валидација, проценка и финализација на адаптираната алатка за самопроецнка и прирачникот, кој треба да служи за проценка и информирање на процесот за следење на имплементацијата и нивото на успешност на Акцискиот план за јавно здравје и Националната стратегија Здравје до 2020 година. Обучени корисница за употреба на ЕЈЗО е – алатката за самопроценка.

Методологија на работа

Презентации, работа во групи со дискусија, и проверка на знаења со евалуациски прашалник. 

